
Rasulullah senantiasa berwajah ceria.. beliau pernah bersabda "Janganlah terlalu membebani jiwamu dengan segala kesungguhan hati.. hiburkanlah hatimu dengan hal  yang ringan dan lucu.. sebab bila hati terus dipaksakan memikul beban beban yang berat  ia akan menjadi buta.

Senantiasa Rasulullah tersenyum manis sekali dan ini sangat menyenangkan bagi siapapun menatapnya.. senyum adalah sedekah. senyuman yang tulus memiliki daya sentuh yang dalam kelubuk hati siapapun.. senyum adalah nikmat Allah yang besar bagi manusia yang mencintai kebaikan.. senyum tidak dimiliki oleh orang orang yang keji sombong angkuh dan orang yang busuk hati.

Pilihlah kata kata yang paling sopan dan sampaikan dengan cara yang lembut karena sikap seperti itulah yang dilakukan olih Rasulullah.. ketika berbincang dengan para sahabatnya sehingga terbangun suasana yang menyenangkan.. hindari kata yang  kasar menyakitkan merendahkan mempermalukan.. serta hindari pula nada suara yang keras dan berlebihan.

Upayakanlah kita selalu menjadi orang yang paling dahulu dalam menyapa dan mengucap salam.. jabatlah tangan kawan kita penuh dengan kehangatan dan lepaslah tangan sesudah dilepaskan oleh orang lain.. kerana demikianlah yang dicontohkan Rasulullah.. jangan lupa untuk menjawab salam dengan sempurna dan penuh perhatian.

Rasulullah jikalau berbincang dengan para sahabatnya selalu berusaha menghormati dengan cara duduk yang penuh perhatian. ikut tersenyum jika sahabatnya melucu dan ikut merasa takjub ketika sahabatnya mengesahkan hal yang mempesona sehingga setiap orang merasa dirinya sangat diutamakan oleh Rasulullah.

Pujilah dengan tulus dan tepat terhadap sesuatu yang layak dipuji sambil kita kaitkan dengan kebesaran Allah sehingga yang dipuji pun teringat akan asal muasal nikmat yang diraihnya.. nyatakan terimakasih dan doakan.. hal ini akan membuatnya merasa bahagia dan ingat.. jangan pernah kikir untuk berterima kasih. 

Gunakanlah pakaian yang rapi serasi dan harum.. menggunakan pakaian yang baik bukanlah tanda kesombongan.. Allah Maha Indah dan menyukai keindahan.. tentu saja dalam batas yang sesuai syariat yang disukai Allah.

Jadilah pemaaf yang lapang dan tulus terhadap kekurangan dan kesalahan orang lain kepada kita.. kerana hal ini akan membuat  bahagia dan senang siapapun yang pernah melakukan kekhilafan terhadap kita.. dan tentu hal ini pun akan mengangkat citra kita dihatinya.. keberuntungan kita bukanlah diukur dari apa yang kita dapatkan tapi dari nilai menafaat yang ada dari kehadiran kita.. bukankah sebaik baik diantara manusia adalah orang yang paling banyak menfaatnya bagi hamba hamba Allah yang lain.

Silaturahim secara berkala penuh perhatian kasih sayang dan ketulusan walaupun hanya beberapa saat benar benar akan memiliki kesan yang mendalam.. apalagi jikalau membawa hadiah.. insyaAllah akan menumbuhkan kasih sayang.. jangan pernah takut miskin dengan memberikan sesuatu.. kerana Allah yang Maha Kaya telah menjanjikan ganjaran dan jaminan.. tak akan miskin bagi ahli sedekah yang tulus.

Bersegeralah menolong dengan segala kemampuan harta tenaga dan waktu atau setidaknya perhatian yang tulus walau perhatian untuk mendengar keluh kesahnya.. apabila tidak mampu maka doakanlah dan percayalah kebaikan sekecil apapun akan diperhatikan dan dibalas dengan sempurna oleh Allah swt.

Jangan kedekut untuk mengajarkan ilmu dan pengalaman yang dimiliki.. kita harus berupaya agar ilmu dan pengalaman yang  ada pada diri kita akan menjadi jalan bagi kejayaan orang lain.. insyaAllah jikalau hidup penuh menfaat dengan tulus ikhlas maka.. kebahagian dalam  bergaul dengan siapapun akan terasa nikmat kerana tidak mengharap sesuatu dari orang lain melainkan kenikmatan kita adalah melakukan sesuatu untuk orang lain semata-mata karena Allah swt. 

RAHSIA ANGKA TUJUH DALAM ISLAM
Asy-Syeikh Al-Imamul-ajallu Abu Zahar Muhammad bin Abdulrohman Alhamdanaani, semoga rahmat Allah berlimpah ke atasnya, ketahuilah bahawa Zat Pencipta, Yang sangat besar kekuasaan-Nya, dan sangat tinggi kalimat-Nya serta bersinambungan nikmat-Nya, telah menghiasi tujuh perkara dengan tujuh perkara, dan menghiasinya pula bagi tiap-tiap yang tujuh perkara itu dengan tujuh perkara yang lainnya, untuk memberitahukan kepada orang-orang yang berilmu bahawanya angka tujuh itu mempunyai rahsia yang sangat besar dan kedudukan yang agung di sisi Allah.

1. Pertama, Allah menghiasi udara dengan tujuh lapis langit, Firman-Nya yang bermaksud: Dan kami bina di atas kamu tujuh buah langit yang kukuh. (Annabaa:12). Kemudian Allah menghiasi dengan tujuh bintang, firman Allah yang bermaksud: Dan sesungguhnya Kami telah menciptakan gugusan bintang-bintang di langit, dan Kami telah menghiasinya (langit itu) bagi orang-orang yang memandangnya. 

2. Kedua, Allah telah menghiasi padang yang lapang dengan tujuh lapis bumi. Firman Allah ayng bermaksud : Allah-lah yang menciptakan tujuh langit dan seperti itu pula bumi..(QS Arththalaaq:12). Kemudian Allah menghiasi bumi itu dengan tujuh lautan, sebagaimana firman-Nya yang bermaksud : Dan laut, ditambahkan kepadanya tujuh laut lagi sesudahnya.. (QS Luqman: 27) 

3. Ketiga, Allah telah menghiasi neraka dengan tujuh tingkat, iaitu : Jahannam, Sa'iir, Saqar, Jahiim, Hurhamah, Ladhaa dan Hawiyah. Kemudian Allah menghiasinya dengan tujuh pintu, sebagaimana firman-Nya yang bermaksud: Ia (neraka) itu mempunyai tujuh pintu, tiap-tiap pintu (telah ditetapkan) untuk golongan yang tertentu dari neraka. (QS. Al-Hijr:44) 

4. Keempat, Allah telah menghiasi Al-Quran dengan tujuh surah yang panjang, kemudian munghiasinya pula dengan tujuh ayat pembuka kitab (faatihatul-kitaab). Sebagaimana firman-Nya yang bermaksud : Dan sesungguhnyaKami telah berikan kepadamu tujuh ayat yang dibaca berulang-ulang dan Al-Quran yang agung. (Q.S Al-Hijr: 87). 

5. Kelima, Allah menghiasi manusia dengan tujuh angggota badan iaitu, dua tngan , dua kaki, dua lutut dan satu wajah. Kemudian menghiasinya dengan tujuh peribadatan iaitu dua tangan dengan doa, dua kaki dengan berkhidmat, dua lutut dengan duduk dan muka dengan sujud. Firman-Nya yang bermaksud: Dan sujudlah dan dekatkanlah (dirimu kepada Allah). Q.S Al-Alaq : 19). 

6. Keenam, Allah menghiasi umur manusia dengan tujuh peringkat. Pada masa lahir disebut "radli", kemudian 'farhim', kemudian 'kuhul', kemudian 'syaikh'. Dan menghiasi tujuh peringkat umur ini dengan tujuh kalaimat iaitu : Ucapan Laa Ilaaha Illallaah Muhammad Rasuulullaah. Firman Allah yang bermaksud : Dan Allah mewajibkan kepada mereka kalimat taqwa (Laa Ilaaha Illallaah) dan adalah mereka berhak dengan kalimat taqwa itu dan patut memilikinya. (Q.S Al-Fath :26) 

7. Ketujuh, Allah menghiasi dunia dengan tujuh negeri yang besar iaitu : pertama: Hindustan, kedua: Hijaz, ketiga : Bashrah, Badiyah dan Kufah, keempat : Iraq, Syam, Khurasan samapi ke Balakh, kelima: Roma dan Armenia, keenam : Negeri Ya'juj dan Ma'juj, ketujuh : China dan Turkistan. Kemudian Allah menghiasi tujuh negeri itu dengan tujuh hari iaitu Sabtu, Ahad, Isnin, Selasa, Rabu, Khamis dan Jumaat. Dan Allah memuliakan dengan ketujuh hari itu dari para nabi iaitu Allah memuliakan Nabi Musa a.s dengan hari sabtu, Isa bin Maryam a.s dengan hari ahad, Dawud a.s dengan a.s dengan hari isnin, Nabi Sulaiman a.s dengan har iselasa, Nabi Ya'qud a.s dengan hari khamis dan Nabi Muhammad s.a.w dan umatnya dengan hari jumaat. 

‘SUBHANULLAH WALHAMDULILLAH WALAA ILLAHA ILLAH WALLAHU AKBAR LAA HAULA WALA QUWWATA ILLA BILLAHIL ALIYIL AZIEM’

 Ibnu Abbas berkata : “Ketika Allah SWT menjadikan Arsy dan menyuruh malaikat memikulnya, lalu malaikat cuba memikulnya dan terasa amat berat. Kemudian Allah SWT menyuruh malaikat membaca ‘SUBHANULLAH’, sebaik sahaja malaikat membacanya maka ia terasa ringan memikul Arsy dan mereka membaca selama-lamanya.

“Apabila Allah menjadikan Adam AS, yang mula-mula keluar dari mulut Adam ialah bersin. Lalu Allah mengilhamkan Adam membaca ALHAMDULILLAH, sebaik sahaja Adam membacanya, lalu Allah SWT menjawab : ‘YARHAMUKA RABBUKA’ (kerana rahmat itulah aku menjadikan engkau).

Kemudian malaikat berkata : “Inilah kalimah yang mulia dan baik, tidak sepatutnya kami abaikan. Maka digabungkan dengan perkataan pertama tadi dan mereka membaca : ‘SUBHANULLAH WALHAMDULILLAH’
Mereka membaca demikian sehinggalah Allah mengutuskan nabi Nuh AS disebabkan kaum nabi Nuh adalah kaum pertama yang menyembah berhala. Lalu Allah mewahyukan kepada nabi nuh supaya umatnya membaca : LAA ILLAHA ILLAH bagi mendapatkan keredhaan Allah SWT.

Lalu malaikat berkata : “Inilah kalimah ketiga yang besar dan baik dan tidak patut kami abaikan. Maka malaikat pun mengabungkannya dengan kalimah yang dua lalu menjadi ‘SUBHANULLAH WALHAMDULILLAH WALAA ILLAHA ILLAH’
Para malaikat terus mengamalkan kalimah tersebut sehingga Allah SWT mengutuskan nabi Ibrahim AS. Allah yang telah memerintahkan nabi Ibrahim mengorbankan anaknya telah menukarkannya dengan seekor kambing menyebabkan Ibrahim merasa teramat gembira kerana anaknya, Ismail telah diselamatkan oleh Allah, lalu terkeluarlah dari mulutnya kalimah ALLAHU AKBAR.
Lalu para malaikat berkata : Inilah kalimah keempat yang sungguh baik dan besar. Lalu mereka mengabungkannya dengan kalimah-kalimah di atas menjadi ‘SUBHANULLAH WALHAMDULILLAH WALAA ILLAHA ILLAH WALLAHU AKBAR’
Kemudian malaikat Jibril menceritakan kisah tersebut kepada Rasulullah SAW, lalu baginda kagum dan terucaplah perkataan LAA HAULA WALA QUWWATA ILLA BILLAHIL ALIYIL AZIEM
Kemudian Jibril berkata : “Gabungkan kalimah yang empat itu menjadi ‘SUBHANULLAH WALHAMDULILLAH WALAA ILLAHA ILLAH WALLAHU AKBAR LAA HAULA WALA QUWWATA ILLA BILLAHIL ALIYIL AZIEM’
JIKA DAN KETIKA
1. Jika kau merasa lelah dan tak berdaya dari usaha yang seperti sia sia.. Allah tahu betapa keras engkau sudah berusaha.

2. Ketika kau sudah menangis sekian lama dah hatimu masih terasa pedih.. Allah sudah menghitung air matamu.

3. Jika kau fikir bahawa hidupmu sedang menunggu sesuatu dan waktu terasa berlalu begitu saja.. Allah sedang menunggu bersama-samamu.

4. Ketika kau merasa sendirian dan teman temanmu terlalu sebuk untuk menghubungimu.. Allah sentiasa berada disampingmu.

5. Ketika kau fikir kau sudah berusaha sesungguhnya dan tidak tahu hendak berbuat apa lagi.. Allah mempunyai jawapannya.

6. Ketika segalanya menjadi sesuatu yang tidak masuk akal dan kau merasa tertekan.. Allah bersamamu untuk menenangkanmu.

7. Jika tiba tiba kau dapat melihat jejak jejak harapan.. sebenarnya Allah sedang berbisik padamu.

8. Ketika segala sesuatu berjalan lancar dan kau merasa ingin mengucap syukur.. Allah telah pun memberkatimu.

9. Ketika sesuatu yang indah terjadi dan kau dipenuhi ketakjuban.. Allah akan tersenyum padamu. 

10. Ketika kau memiliki tujuan untuk dipenuhi dan mimpi untuk digenapi.. Allah sudah membuka matamu dan memanggilmu dengan namamu.

Oleh itu ingatlah.. bahawa dimana pun kau atau dimana pun kau berada.. Allah akan mengetahui dan sentiasa berada disampingmu..
PERKARA YANG HARAM TERDAPAT DI DALAM REZEKI

Apabila kita membeli makanan dan minuman dari rezeki yang haram, kemudian sari pati makanan yang haram akan menjadi darah pula. Dalam masa 40 hari, baru akan berganti darah yang bersih. Apabila darah yang haram terdapat sebesar zarah bercampur dengan darah yang murni, kemudian jantung akan membahagi darah kesekujur tubuh. Apabila darah yang sebesar debu masuk pada jantung, orang tersebut akan mendapat penyakit was-was atau syak wasangka. Dan bila sampai kemulut, orang itu dapat penyakit suka mencaci dan memaki hamun, mengumpat dan berkata-kata perkara-perkara maksiat. Apabila jatuh ke kaki, dia akan berjalan-jalan ke tempat maksiat. 

Rezeki yang haram apabila dibeli alat-alat rumahtangga, hidup dalam rumahtangga kacau bilau dan berantakan dan tiada ketenangan dan kedamaian di dalam rumahtangga. Kemudian apabila seorang mukmim, makan dan minum dari rezeki yang haram apa lagi orang yang memasak makanan dan minuman itu tidak bersolat atau sembahyang, makanan itu haram hukumnya. Berasaskan Hadith RasululLah S. A. W. Di zaman para sahabat, ada seorang hamba Allah yang soleh mempunyai seorang anak. Kemudian anaknya sakit dan penyakitnya cukup tenat. Setelah diubat oleh banyak tabib, namun penyakitnya tidak juga sembuh (sihat). Sehingga pada suatu malam orang tua itu bersolat ISTIKHARAH. Selesai solat itu dia berdoa kepada Allah, Ya Allah, Ya Rabbi, Seandainya anakku ini baik baginya untuk mati ambillah Ya Allah, aku redha dan ikhlas. Namun apabila baik baginya untuk hidup, sihat dan sembuhkanlah Ya Allah dari penyakitnya. Bila anakku sihat dan sembuh dari penyakitnya aku akan bernazar akan meminum darah anjing hitam dan akan mandi dengan air kencing anjing hitam. AlahamdulilLah berkat doanya itu. anaknya sihat dari penyakitnya. Namun dia tidak sanggup untuk membayar nazarnya. 

Kemudian dia datang kepada RasululLah dan bertanya kepada baginda. Baginda memerintahkan agar dia mencari rumah seorang yang mengaku beragama Islam, namun orang itu tidak pernah solat di rumahnya. Apabila hari hujan, tampunglah air cucuran atapnya. Kemudian minum dan mandilah dengan air itu, akan melebihi darah dan kencing anjing hitam. Demikianlah pentingnya solat bagi orang yang beragama Islam. Sahabat nabi dan menantu nabi iaitu Saidina Ali bin Abi Thalib pernah berkata, apabila setitis arak tertumpah jatuh ke dalam perigi. Kemudian kering air perigi itu, lalu tumbuh rumput disumur itu (perigi). Aku tidak akan mengembala ternakanku disitu. Oleh sebab itu marilah jadikan sebagai iktibar peristiwa tersebut di atas. Supaya kita orang mukmin berjaga-jaga dari hal makanan dan minuman yang diharamkan bagi kita umat Islam.

MENJADI SEORANG SUAMI YANG SOLEH 

1. Suami yang taat dalam mlaksanakan perintah serta suruhan Allah dan RasulNya dan dapat pula membimbing isterinya 

2. Suami yang mampu memberikan nafkah sama ada zahir ataupun batin 

3. Suami yang sedia memberikan nasihat, bimbingan , dorongan , didikan dan tunjuk ajar dalam melaksanakan tugas serta tanggungjawab rumah tangga dan juga terhadap Allah S.W.T. 

4. Suami yang bijak dalam menyelesaikan permasalahan isteri yang timbul bersama jiran tetangga atau sebagainya. 

5. Suami yang dapat memberikan pemerhatian dalaam hal keselamatan, kebajikan dan kesihatannya. 

6. Suami yang daoat menyediakan tempat tinggal, pakaian dan makanan yang sempurna mengikut kemampuannya 

7. Suami ysng penyabar dan tidak mengggunakan kekerasan dalam menyelesaikan sesuatu masalah atau untuk mendapatkan seuatu. 

8. Suami yang tidak cemburu buta tanpa asas terhadap isterinya yang mana boleh merosakkan keutuhan rumah tangga mereka. 

9. Sentiasa memberikan kasih sayng, belas kasihan dan pergaulan yang baik terhadap isterinya. 

10. Suami yang sentiasa menjaga rahsia isterinya dan tidak diddedahkan kepada orang lain. 

11. Suami yang ikhlas dan jujur serta dapat menepati janji terhadap isteri dan anak-anak. 

12. Suami yang menjauhkan diri dari perbuatan maksiat seeprti meminum minuman keras, berjudi, berzina, menipu, mencuri dan sebagainya. 

13. Suami yang dapat memberikan penjagaan dan pemerhatian yang baik terhadap isterinya. Penjagaan ini meliputi semua hal termasuk kehormatannya. 

14. Suami mestilah bijak memahami persaan dan hati isteri sama ada dengan perbuatan atau perkataan, jangan biarkan dirinya dalam keadaaan bersedih. 

15. Suami yang sentiasa mengutamakan kebersihan diri, zahir dan batin. 

16. Suami mestilah menahan dirinya dari bergaul secara bebas dengan wanita lain. 

17. Suami yang daapt menyelidiki secara cermat dan teliti segala hal yang disamapaikan oleh orang lain yang berkaitan dengan isterinya. 

18. Suami yang bijak dalam memimpin rumah tangganya dan melaksanakan tugas dengan penuh amanah serta bertanggungjawab. 

MENJADI SEORANG ISTERI YANG SOLEHAH 

1. Isteri yang sentiasa menjaga kebersiahan, kesihatan dan kesempurnaan dirinya, rumah tangga serta anak-anak. 

2. Isteri yang sentiasa mencintai dan menghormati keluarga suaminya seperti mana ia menghormati dan menyayangi keluarganya sendiri. 

3. Isteri yang sentiasa menjaga aurat dari pandangan yang bukan mahramnya dan pandangan matanya sendirinya. 

4. Tidak membenarkan lelaki yang bukan mahramnya memasukki rumahnya ketika ketiadaan suami. 

5. Isteri sedia menjadi suaminya sebagai ketua dalam rumah tangga mereka. Ini kerana sifat semulajadi yang telah Allah anugerahkan kepada kaum lelaki. 

6. Isteri sedia memberikan kesetiaan, ketaatan dan kepatuhan kepada suaminya selagi suruhan suami tiu tidak bertentangan dengan ajaran Islam. 

7. Isteri yang sedia memberikan jawapandan kasih sayang yang sepenuhnya sehingga membuatkan suami merasakan rumah tangganya itu adalah tempat untuk mendapatkan ketenangan dan kebahagiaan dari sebarang masalah kerja. 

8. Isteri yang sentiasa menjaga rahsia dan maruah suaminya begitu juga dengan maruahnya sendiri ketika ketiadaan suami. 

9. Isteri mestilah memohon keizinan suaminya untuk keluar dari rumah atau untuk mengerjakan puasa sunat. 

10. Isteri mestilah bijak menguruskan harta suami dalam berbelanja dengan kadar yang sederhana serta tidak membazir. Cara ini dapat menyelamatkan suami dari masalah kewangan. 

11. Isteri yang sedia menerima pemberian suami dengan penuh keikhlasan dan kerelaan. 

12. Isteri yang sentiasa bersyukur dan tenang sama ada menerima nikmat atau dugaan dari Allah. 

13. Sedia melaksanakan tugas dan tanggungjawab sebagai seorang isteri dan ibu serta segala perintah Allah dengan tabah dan sabar. 

14. Berdiam diri sambil mendengar bila suaminya sedang bercakap. 

15. Isteri yang sedia dan melayani dan memenuhi kehendak batiniah suami bila diperlukan. 

16. Isteri yang sentiasa menghiasi dan sebaliknya pula bila ketiadaan suami. 

17. Isteri yang sentiasa bersikap malu terhadap suaminya, bersopan santun dalam perkataan dan juga perbuatannya. 

18. Isteri yang menemani suaminya ke muka pinti bila ia hendak keluar dan menyambutnya dengan seyuman bila ia pulang. 

10 PERINGATAN BUMI
Untuk peringatan pada diri yang sering alpa dengan keindahan dunia yang hanya palsu belaka. Sedarlah bahawa bumi sentiasa berkata-kata dengan manusia namun masih ramai lagi manusia yang lalai dan leka.

Berkata Anas Bin Malik r. a;
Sesungguhnya setiap hari bumi menyeru kepada manusia dengan sepuluh perkara.

1. Wahai anak Adam! Berjalanlah di atas perutku, tetapi ingatlah! Engkau akan dimasukkan ke dalamnya kelak.

2. Engkau melakukan maksiat di atas belakangku, tetapi ingatlah! Engkau akan diazab di dalam perutku.

3. Engkau ketawa di atas perutku, tetapi ingatlah! Engkau akan menangis di dalam perutku.

4. Engkau bergembira di atas belakangku, tetapi ingatlah! Engkau akan kecewa di dalam perutku.

5. Engkau mengumpul harta di atas belakangku, tetapi ingatlah! Engkau akan menyesal di dalam perutku.

6. Engkau makan benda yang haram di atas belakangku, tetapi ingatlah! Engkau akan dimakan oleh ulat di dalam perutku

7. Engkau angkuh di atas belakangku, tetapi ingatlah! Engkau akan dihina di dalam perutku.
8. Engkau berlari dengan riang di atas belakangku, tetapi ingatlah! Engkau akan jatuh di dalam perutku dalam keadaan dukacita. 

9. Engkau hidup di dunia bersiramkan cahaya matahari, bulan dan bintang di belakangku, tetapi ingatlah! Engkau akan tinggal dalam kegelapan di dalam perutku.

10. Engkau hidup di atas belakangku beramai-ramai, tetapi ingatlah! Engkau akan keseorangan di dalam perutku.

PANDUAN IMAM AL GHAZALI SUPAYA KITA TIDAK BERSIFAT SOMBONG DAN ANGKUH...

   Jika berjumpa dengan kanak kanak... anggaplah kanak kanak itu lebih mulia dari kita.. kerana kanak kanak ini belum banyak melakukan dosa daripada kita.

   Apabila bertemu dengan orang tua.. anggaplah dia lebih mulia daripada kita.. kerana dia sudah lama beribadat. 

   Jika berjumpa dengan orang alim.. anggaplah dia lebih mulia daripada kita.. kerana banyak ilmu yang telah mereka pelajari dan ketahui.

   Apabila melihat orang jahil.. anggaplah mereka lebih mulia daripada kita.. kerana mereka membuat dosa dalam kejahilan.. sedangkan kita membuat dosa dalam keadaan mengetahui.

   Jika melihat orang jahat.. jangan anggap kita lebih mulia.. kerana mungkin satu hari nanti dia akan insaf dan bertaubat atas kesalahannya.

   Apabila bertemu dengan orang kafir.. katakanlah didalam hati bahawa.. mungkin pada suatu hari nanti mereka akan diberi hidayah olih Allah dan akan memeluk islam.. maka segala dosa mereka akan diampuni olih Allah.

RIAK MEMUSNAHKAN PAHALA

Syidad bin Ausi berkata, "Suatu hari saya melihat Rasulullah S.A.W sedang menangis, lalu saya pun bertanya beliau, Ya Rasulullah, mengapa anda menangis?" Sabda Rasulullah S.A.W, "Ya Syidad, aku menangis kerana khuatir terhadap umatku akan perbuatan syirik, ketahuilah bahwa mereka itu tidak menyembah berhala tetapi mereka berlaku riak dengan amalan perbuatan mereka." 

Rasulullah bersabda lagi, "Para malaikat penjaga akan naik membawa amal perbuatan para hamba dari puasanya, solatnya, dermanya dan sebagainya. Para malaikat itu mempunyai suara seperti suara lebah dan mempunyai sinar matahari dan bersama mereka itu 3,000 malaikat dan mereka membawa ke langit ketujuh." 

Malaikat yang diserahi ke langit berkata kepada para malaikat penjaga, "Berdirilah kamu semua dan pukulkanlah amal perbuatan ini ke muka pemiliknya dan semua anggotanya dan tutuplah hatinya, sungguh saya menghalangi sampainya kepada Tuhan saya setiap amal perbuatan yang tidak dikehendaki untuk Tuhan selain daripada Allah (membuat sesuatu amal bukan kerana Allah)." 

"Berlaku riak di kalangan ahli fiqh adalah kerana inginkan ketinggian supaya mereka menjadi sebutan. Di kalangan para ulama pula untuk menjadi popular di kota dan di kalangan umum. Allah S.W.T telah memerintahkan agar saya tidak membiarkan amalnya melewati saya akan sampai selain kepada saya." 

Malaikat penjaga membawa amal orang-orang soleh dan kemudian dibawa oleh malaikat di langit sehingga terbuka semua aling-aling dan sampai kepada Allah S.W.T. Mereka berhenti di hariban Allah dan memberikan persaksian terhadap amal orang tersebut yang betul-betul soleh dan ikhlas kerana Allah. 

Kemudian Allah S.W.T berfirman yang bermaksud, "Kamu semua adalah para malaikat Hafazdah (malaikat penjaga) pada amal-amal perbuatan hamba-Ku, sedang Aku-lah yang mengawasi dan mengetahui hatinya, bahwa sesungguhnya dia menghendaki amal ini bukan untuk-Ku, laknat para malaikat dan laknat segala sesuatu di langit."

MELAYU.. BANGSAKU.. TERCINTA

melayu itu orang yang bijaksana
nakalnya bersulam jenaka
budi bahasa tidak terkira
kurang ajarnya tetap bersantun
bila mengampu bijak beralas tangan

melayu itu berani jika bersalah
kecut takut kerana benar
janji simpan diperut
selalu pecah dimulut
biar mati adat jangan mati anak

melayu ditanah semenanjung luas maknanya
jawa itu melayu.. bugis itu melayu
banjar juga disebut melayu
minangkabau memang melayu
keturunan aceh adalah melayu
jakun.. sakai asli melayu
arab dan pakistan semua melayu
mamak dan malbari serap ke melayu
malah mualaf bertakrif melayu
(setelah disunat anunya itu)

dalam sejarahnya melayu itu pengembara lautan
melorongkan jalur sejarah zaman
begitu luas daerah sempadan
sayangnya kini segalanya hilang

melayu itu kayanya falsafah
kias kata bidal pusaka
akar budi bersulamkan daya
gedung akal laut bicara

malangnya melayu itu kuat bersorak
terlalu ghairah pesta temasya
sedangkan kampung telah tergadai
sawah sejalur tinggal sejengkal
tanah sebidang mudah terjual

meski telah memiliki telaga
tangan masih memegang tali
sedang orang mencapai timba
berbuahlah pisang tiga kali
walaupun sudah mengenal universiti
masih berdagang dirumah sendiri

berkelahi cara melayu menikam dengan pantun
menyanggah dengan senyuman
marahnya dengan diam
merendah bukan menyembah
meninggi bukan melonjak

watak melayu menolak permusuhan
setia dan sabar tiada sempadan
tapi jika marah taknampak telinga
musuh dicari kelubang cacing
tak dapat tanduk telinga dijinjing
maruah dan agama dihina jangan
hebat amuknya tak kenal lawan

berdamai cara melayu indah sekali
silaturrahim hati yang murni
madah diungkap sentiasa disahut
tangan dihulur sentiasa bersambut
luka tidaklah lagi berparut

baiknya hati melayu tiada terbandingan
segala yang ada sanggup diberikan
sehingga tercipta sebuah kiasan
'dagang lalu nasi ditanakkan,
suami pulang lapar tak makan,
kera dihutan disusukan,
anak dipangkuan mati kebuluran'

bagaimanakah melayu di abad duapuluh satu?
masihkah tunduk tersipu sipu?
jangan takut melanggar pantang
jika pantang menghalang kemajuan
jangan segan menentang larangan
jika yakin kepada kebenaran
jangan malu mengucap keyakinan
jika percaya kepada keadilan

jadilah bangsa yang bijaksana
memegang tali memegang timba
memiliki ekonomi mencipta budaya
menjadi tuan di negara merdeka


DOSA GUGUR APABILA SUAMI ISTERI BERSALAMAN
Rasululah saw bersabda, yang bermaksud: "Seorang isteri yang bermuka muram di hadapan suaminya, maka ia dalam kemurkaan Allah hingga ia dapat membuat suasana yang riang gembira kepada suaminya dan memohon kerelaannya." 

Begitulah besarnya harga senyuman seorang isteri kepada suaminya kerana senyuman akan mencetuskan suasana kegembiraan yang sebenarnya dikehendaki suami ketika pulang dalam keletihan. Muka yang masam bukan saja akan menimbulkan kemarahan suami, malahan menyebabkan Allah turut murka dan kemurkaan Allah itu berkekalan hingga isteri berjaya mengembalikan suasana gembira serta memohon keampunan daripada suami.

Sesungguhnya keredaan Allah terletak pada keredaan suami. Justeru, apabila suami pulang segeralah bukakan pintu, persilakan masuk dengan penuh hormat dan ciumlah tangan suami sebagai tanda hormat serta meminta maaf, walaupun isteri merasakan tidak berbuat sebarang kesalahan pada hari itu. Sebuah hadis ada menyebut bahawa apabila seorang suami bersalaman dengan isterinya, maka gugurlah segala dosa dari celah celah jari mereka berdua. 
Andai mempunyai anak anak.. ajarlah mereka itu untuk selalu bersalaman dengan ayahnya kerana kelaziman akan memupuk rasa kasih dan hormat anak anak kepada orang tua. 
Kebahagiaan rumahtangga terletak pada akhlak dan budi pekerti isteri. Biarpun seorang isteri itu tidak cantik tapi jika cukup sempurna layanannya terhadap suami dan berakhlak pula, tentu ia akan menjadi penghibur dalam rumahtangga. Oleh itu wahai isteri, hendaklah berlumba lumba untuk menjadi seorang isteri yang solehah, yang bertakwa, berakhlak mulia dan taat kepada suami. 
Rasulullah bersabda, yang bermaksud: "Sungguh-sungguh memintakan ampun untuk seorang isteri yang berbakti kepada suaminya, iaitu burung burung di udara, ikan ikan di air dan malaikat di langit selama dia sentiasa dalam kerelaan suaminya." 
Jika seorang isteri mengharap cintanya berbalas, maka banyakkan mencari keredaan Allah melalui keredaan suami. 
AKIBAT MENDUAKAN SUAMI, DARAH MEMANCUT DARI RAHIM 



DALAM sebuah hadis Rasulullah s. a. w. bermaksud: "Jika seorang isteri menunaikan sembahyang lima waktu, puasa bulan Ramadan, menjaga kesucian dirinya (dari perbuatan tidak senonoh) dan taat kepada suaminya, ia akan masuk syurga melalui pintu mana saja yang dikehendakinya." Memang janji Allah, setiap yang berbuat dosa, balasannya diterima diakhirat kelak. Namun ada ketikanya terdapat juga dosa-dosa besar seperti berlaku curang terhadap suami, balasan seksanya sudah Allah tunjukkan di dunia lagi agar ianya menjadi iktibar kepada orang lain. 

Perkara ini diakui oleh seorang bidan kampung di selatan tanahair. Bidan tersebut telah menceritakan pengalamannya menyambut kelahiran anak yang dikatakan hasil hubungan sulit si isteri itu dengan bekas kekasihnya di luar pengetahuan suaminya. 

Bidan yang tidak mahu namanya disebut telah berpengalaman berpuluh tahun mengakui tragedi yang berlaku terhadap wanita berkenaan ketika melahirkan anaknya memang agak aneh dan luar biasa. 

"Makcik telah mengalami berbagai peristiwa ketika menyambut kelahiran, Ada wanita yang mudah melahirkan anak. Ada pula yang mengalami masalah susah beranak kerana bayinya berkedudukan songsang atau sebagainya. 

Tetapi Alhamdulillah, sejauh pengalaman makcik, mereka yang sukar melahirkan setelah diberi air jampi dan melakukan beberapa petua tertentu, wanita berkenaan akan mudah melahirkan anaknya," kata bidan tersebut.  Wanita yang disebut sebagai Salmah oleh bidan berusia
30-an itu memang tidak dapat dilupakannya. 

"Dia mengalami kesakitan yang luar biasa seolah-olah ada sesuatu yang menghalang kelahiran bayinya. Hampir sejam dia bergolek-golek dan meronta-ronta menahan kesakitannya sambil meraung-raung dan merintih-rintih menyebut nama suaminya. Berbagai usaha dilakukan oleh bidan untuk membantu Salmah seperti memberi air jampi berendamkan daun sirih. Kesan-kesan untuk melahirkan sudah ada, air ketuban telah lama meleleh, namun bayinya tetap tersendat walaupun entah berapa kali Salmah mencuba menerannya. 
Apa yang menyayat hati, setiap kali Salmah berusaha meneran bayinya seluruh anggota tubuhnya menggigil, dan matanya terbelalak bagaikan menyaksikan sesuatu pemandangan yang mengerikan. 

Kira-kira 10 minit selepas meminum air jampi bidan, berlakulah peristiwa aneh, ngeri dan luar biasa itu. Dari saluran rahimnya meleleh tumpahan darah yang dalam beberapa saat kemudian darah itu memancut menyembur mengenai bidan itu yang sedang memeriksanya dan percikan darah itu memercik ke dinding klinik bersalin yang tidak luas itu. 

"Kejadian itu memang luar biasa. Pengalaman makciklah, wanita yang mengalami tumpah darah macam mana pun tidaklah sampai darahnya memancut sebegitu rupa. Selepas kejadian itu, makcik berfirasat ada sesuatu yang tidak kena pada wanita ini. 

"Makcik mengesyaki mungkin ada dosa-dosa tertentu pernah dilakukan oleh si isteri ini terhadap suaminya. Menurut hemat makcik, selagi wanita ini tidak mengakui dosanya dan mendapatkan keampunan suaminya, selagi itulah dia tidak dapat melahirkan anaknya," kenang semula bidan itu menceritakan kepada penulis. 

Seketika kemudian, bidan pun memanggil suami Salmah yang disebutnya sebagai Ustaz Azhar itu termasuk ke bilik bersalin menemui isterinya. Azhar kelihatan terharu menyaksikan penderitaan yang ditanggung oleh Salmah dan bercadang membawa Salmah untuk ke Hospital bersalin di bandar yang jauhnya kira-kira 20 km dari kampung itu. Tetapi itu adalah masa amat kritikal hagi Salmah. Jelas pada pengamatan Azhar dan mereka yang berada di situ, Salmah kini sedang berjuang antara hidup dan mati. 

Bidan pun membisikkan sesuatu ke telinga Salmah. Dan Salmah dalam keadaan tidak berupaya itu merangkul kedua tangan Azhar dan dengan suara yang terputus-putus mengakui perbuatan terkutuknya selama ini berzina beberapa kali dengan bekas kekasihnya. Hasil perzinaan itulah kehadiran bayi yang dikandungnya sekarang. 

Mendengar pengakuan isterinya, terasa gelap dunia ini dirasai oleh Azhar. Jika tidak kerana ada rasa simpatinya terhadap wanita yang pernah berkongsi hidup dengannya lebih 10 tahun itu yang kini sedang terbaring penuh azab, mahu sahaja Azhar lari meninggalkan tempat itu. 

Namun Tuhan mahu menunjukkan kebesaranNya melembutkan hati seorang suami. Sementara Salmah yang sedang azab itu kini pasrah dengan takdir Tuhan menghukumnya dan memohon keampunan daripada suaminya. 

Memang benarlah sebagaimana yang difirasatkan oleh bidan, selepas Azhar memaaf dan mengampunkan segala dosa-dosa Salmah, Salmah pun melahirkan anaknya dengan mudah dan segera disambut oleh bidan. 

Beberapa minit selepas melahirkan anaknya itu, Salmah pun menghembuskan nafas terakhirnya sementara Azhar tetap berada disampingnya dan sempat mengajarnya mengucapkan kalimah tauhid, "Laa Illaaha illallah" dan dengan mudah diikuti oleh gerak bibir Salmah ketika menghadapi nazaknya. 

Menurut cerita bidan itu kepada penulis, kejadian itu berlaku kira-kira lima belas tahun lalu. Anak lelaki yang dilahirkan oleh Salmah itu kini sudah berada di tingkatan tiga dan dipelihara oleh Azhar sebagai anaknya sendiri.  Azhar selepas peristiwa tersebut beberapa tahun kemudian telah berkahwin lain dan dikurniakan dua orang anak. 

Menurut Bidan, apa yang mendorong Salmah berlaku curang terhadap suaminya kerana menuduh suaminya mandul. Sementara bekas kekasihnya (difahamkan kini masih lagi hidup) mengambil kesempatan dari keadaan rumahtangga Salmah yang tidak bahagia itu kerana tidak dikurniakan anak. 

"Makcik mendoakan semoga Tuhan mengampunkan dosa Salmah dan azabnya menghadapi kematian itu sebagai kifarat kepada dosanya itu. Harap kisah ini ada iktibar dan manfaatnya kepada semua," ujar bidan tersebut mengakhiri perbualannya dengan penulis.

(KHAS BUAT INSAN TERISTIMEWA DALAM HIDUP INI.. DAN JUGA ISTERI ISTERI PEJUANG.. SERTA BAKAL ISTERI PEJUANG)



isteriku..
apabila kusentuh telapak tanganmu
ku usap usap ianya semakin kasar dan keras
apabila kurenung wajahmu
terpancar sinar bahagia dan ketenangan walapun kutahu
redup matamu menyimpan satu rintihan yang memberat
apabila kutersentak dari pembaringan dikala fajar kazib menyinsing
aku terpana dek munajatmu yang syahdu

isteriku..
tatkala teman temanmu bersantai disamping
insan insan tersayang didunia ciptaan mereka
engkau bahagia mengorbankan seluruh detik detikmu
hanyasanya untuk Islam
tatkala lengan lengan mereka dibaluti
pelbagai hiasan yang indah
leher leher mereka memberat dilingkari dengan kilauan barang kemas
pakaian pakaian mereka anggun persis puteri kayangan
wajah mereka dipalit pelbagai warna dan jenama
kau umpama ladang ummah
kau menginfa'kan seluruh jiwa dan raga demi kebangkitan Islam
kau takpernah bersungut sungut.. mengeluh.. meminta minta mahupun mengadu domba
tatkala mereka berlumba lumba mengejar pangkat dan nama
kau gah menjulang nama dengan pengaduanmu disisi yang Esa

isteriku..
bukan aku tidak mampu membelikan barangan dan hiasan hiasan tersebut
tetapi isteriku..
aku masih ingat tatkala aku menyuntingmu untuk dijadikan suri dan seri kamar hatiku
kau melafaskan 'saya sudi menjadi sayap kiri perjuangan saudara tetapi dengan syarat..'..
kau tersenyum sambil menghela nafas dalam dalam
aku termangu sendirian
syarat apakah itu? banglo kah? hantaran seribu satu kah? kereta mewah kah? 
aksesori Habib Jewels kah? barangan kulit bonia kah? perabot mahal dari Italy kah? 
atau honeymoon di kota Paris kah?
katakan.. aku mampu memberikan...
lamanya kau mengumpulkan kekuatan untuk berkata

akhirnya..
arghhh.. permintaanmu itu
pasti ditertawakan oleh kerabat dan teman teman kita
aku tergamam serta kelu
dengan penuh keyakinan kau berkata
"saudara, mampukah saudara menjadikan saya isteri yang kedua saudara?
mampukah saudara menjadikan Islam sebagai isteri pertama saudara yang lebih perlukan perhatian?
mampukah saudara meletakkan kepentingan Islam melebihi segala galanya termasuk urusan urusan dunia?
mampukah saudara menjual diri saudara semata mata kerana Islam?
mampukah saudara berkorban meninggalkan kelazatan dunia?
mampukah saudara menjadikan Islam laksana bara api?
saudara perlu menggenggamnya agar bara itu terus menyala
mampukah saudara menjadi lilin yang rela membakar diri untuk Islam
bukannya seperti lampu kalimantang yang bisa di 'on' kan bila perludan di 'off' kan bila tidak..
mampukah saudara mendengar hinaan yang bakal dilontarkan kepada saudara kerana perjuangan saudara?
dan.. mampukah saudara menjadikan saya isteri seorang pejuang yang tidak dimanjai dengan fatamorgana dunia?"

aduh.. banyaknya syarat syarat itu isteriku..
namun aku menerima syarat syarat itu kerana aku tahu
jiwamu kosong dari syurga dunia
kerana aku tahu kau mampu mengubah dunia ini 
dengan iman dan akhlakmu
bukannya kau yang diubah oleh dunia

isteriku..
akhirnya jadilah engkau penolong setiaku sebagai nakhoda mengemudikan bahtera kehidupan kita..
susah senang kita tempoh bersama
aku terharu dengan segala kebaikkanmu
kau jaga akhlakmu
kau pelihara maruahmu selaku muslimah
kau takpernah mengeluh apabila sering ditinggalkan dek tugasku  menjulang Islam kepersada agung
kau jua sanggup menyekang mata menungguku sambil memberikan aku suatu senyuman terindah 
diambang pintu  tatkala aku pulang lewat malam.. malah kau sering meniupkan semangat untuk 
aku terus thabat dipentas perjuangan ini
kau tabur bunga bunga jihad walaupun kita masih jauh dengan haruman kemenangan

isteriku..
tangkasnya engkau selaku suri
biarpun kau jua sebuk bersama mengembleng tenaga selaku sayap kiri perjuanganku..
kau jaga teratak kita dengan indahnya
kau siraminya dengan wagian cinta dan kasih sayang
kau takpernah menjadikan kesebukkanmu itu 
untuk kau lari dari amanahmu
meskipun jadualmu padat dengan agenda agenda bersama masyarakat dan kaum sejenismu
cekalnya engkau mendidik anak anak
kau kenalkan mereka dengan Allah, Rasul saw. Ahlul Bait serta para pejuang Islam
kau titipkan semangat mereka sebagai generasi pelapis jundullah
kau asuh mereka membaca Al Quran
malah kau temani mereka mengulang kaji pelajaran dikala menjelangnya peperiksaan

isteriku..
barangkali inilah kebenarannya ungkapan keramat Al Khomeini
tangan yang menghayun buai boleh menggoncang dunia
andainya Saidatina Fatimah binti Rasulullah saw masih ada
pasti beliau tersenyum bangga kerana masih ada srikandi Islam
SEPERTIMU .. WAHAI ISTERIKU.




























Nabi Muhammad S.A.W. bersabda





Seorang penzina tidak akan berzina jika ketika itu dia berada di dalam keimanan. Seorang pencuri tidak akan mencuri jika ketika itu dia berada di dalam keimanan iaitu iman yang sempurna. Begitu juga seorang peminum arak tidak akan meminum arak jika ketika itu dia berada di dalam keimanan.

MENATA HATI DALAM BERGAUL�











DO'A DIMUDAHKAN SEGALA URUSAN





Allaahumma innii as-aluka tamaaman ni'mati fil asy-yaa'I kullihaa wasy syukra laka 'alayhaa hattaa tardhaa wa ba'dar ridhaa, wal khiyarata fii jamii'I maa yakuunu fiihil khiyaratu wa bijamii'I masyuuril umuuri kullihaa laa bima'suurihaa yaa kariimu.





Ertinya : Ya Allah, aku mohonkan pada-Mu kesempurnaan ni'mat pada segala perkara dan mensyukuri-Mu atasnya, sehingga Engkau ridha dan sesudah ridha itu lalu aku mohonkan pula kepada-Mu untuk memilih segala apa yang boleh dipilih dan dengan segala kemudahannya, bukan yang sulit lagi sukar dikerjakannya. Wahai Tuhan Yang Maha Mulia.


Nabi saw. bersabda: Ada tiga hal yang barang siapa mengamalkannya, maka ia dapat menemukan manisnya iman, yaitu orang yang lebih mencintai Allah dan Rasul-Nya daripada yang lain, mencintai orang lain hanya kerana Allah, tidak suka kembali ke dalam kekufuran (setelah Allah menyelamatkannya) sebagaimana ia tidak suka dilemparkan ke dalam neraka.

MAKLUMAN!





Ini adalah keluaran terakhir MIMBAR menerusi cetakan. selepas ini , MIMBAR hanya akan disiarkan dalam laman web mimbar seperti alamat yang tertera di atas. 


Sekian harap maklum.

